
*РОДОВО ОДГОВОРЕН БУЏЕТСКИ ФОРУМ*
З А П И С Н И К

Од првата форумска сесија
21.11.2025, Општина Крива Паланка

почеток во 11:30 часот

Вовед:
Првата Буџетската  форумска сесија се одржа на 21.11.2025 г. (петок) во општинската сала во период од 11:30 до 14:00 часот:

На првата форумска сесија се презентирани две презентации. 

Првата  презентација е реализација на приходите и расходите на буџетот и буџетските преоритети на општината за 2025 г. заклучно со 30.09.2025 година.  Втората презентација е проекција на буџетот и програмските планирање на Општина Крива Паланка за 2026 година заедно со развојните програми.
На форумската сесија присуствуваа 63  граѓани на Општина Крива Паланка  во следниот состав:
	ВКУПНО:
	Жени:
	Мажи:

	63
	43
	20


Програма на сесијата (точки, според дневниот ред на дадената сесија):

ДНЕВЕН РЕД
	
	

	11:30-11:40

	Добредојде,  дневниот ред и цели на форумската  сесија 

-Усвојување на дневниот ред



	11:40-14:50

	Обраќање на градоначалникот

	14:50-12:20

	Презентација на реализација на буџетот и буџетските приоритети за 2025 година заклучно со 30.09.2025 година на општината

- дискусија од граѓаните

	12:20-13:00

	Презентација на процесот на буџетирање и проекција на буџетот и програмските планирања на Општина Крива Паланка за 2026 година

- презентација, дискусија и предлози од граѓаните

	13:00-13:25
	Пауза

	13:25-13:40

	Групирање и анализа на граѓанските предлози

	13:40-14:00
	Информација и утврдување на следни чекори и затворање на форумската сесија


Тек и содржина на сесијата

Т.1. Добредојде на присутните и вовед во програмата

Модераторката на форумот, г-ѓа Лидија Митовска, во својот уводен говор ги поздрави присутните учесници и ја истакна важноста на родово одговорното буџетирање како инструмент за постигнување еднаков пристап до јавните услуги и ресурси за сите граѓани. Таа информираше дека оваа година буџетскиот процес е делумно изменет во споредба со претходните години.

Во своето излагање, модераторката нагласи дека поради кратките рокови и временскиот теснец по одржувањето на локалните избори, одредени фази од процесот на планирање започнале со мало задоцнување. Како резултат на тоа, форумскиот процес ќе се реализира преку две форумски сесии, за разлика од претходните години кога нивниот број бил поголем.

И покрај намалената бројност на форумските сесии, општината се заложи да обезбеди поголема вклученост, пристапност и транспарентност за сите граѓани. Во таа насока, оваа година се воведени две нови алатки за инклузивно учество:
1. Онлајн анкета, достапна преку веб-страницата на општината и официјалните профили на социјалните медиуми.
2. Можност за лично доставување предлози, преку пополнување анкетен прашалник во Општинскиот услужен центар – архивата на општината.

Митовска истакна дека со овие дополнителни механизми се овозможува граѓаните да дадат свој придонес во креирањето на локалните политики, без оглед на времето, динамиката или можноста физички да присуствуваат на форумот.
Потоa  даде краток  осврт на  целите на форумската  сесија: 
· Информација  за   реализацијата на буџетот  заклучно со  30.09. 2025 година и информација за реализацијата  на форумските приоритети од минатата година.
· Да се овозможи активно учество на граѓаните во процесот на изработката на општинскиот буџет вклучително и  осврт на родовиот аспект како предлозите  ги таргетираат  потребите на различните групи на граѓани.
· Да се соберат предлози и приоритети од различни групи граѓани, особено оние чија перспектива често е недоволно застапена.

· Да се унапредат принципите на транспарентност, отчетност и инклузивност во буџетското планирање.

· Да се унапреди соработката меѓу локалната самоуправа, граѓанските организации и жителите на општината.
Во продолжение, модераторката накратко ја претстави и Оперативната група, која претставува еден од клучните сегменти во буџетскиот процес. Оваа група е задолжена за:

· техничка подготовка на буџетските материјали,

· координација на податоците добиени од секторите,

· логистичка поддршка на форумскиот процес,

· обработка и систематизација на предлозите од граѓаните.

На крајот од уводниот дел, Митовска во свое име  и во име на форумскиот тим на учесниците им посака успешна работа, отворена комуникација и активна размена на мислења, како предуслов за креирање на  квалитетни, инклузивни и родово одговорни буџетски предлози.
Т.1.1  Утврдување на дневниот ред за работа 
По однос на оваа точка модераторката го претстави и образложи дневниот ред и текот на форумската сесија. По однос на точката обраќање на градоначалникот, модераторкат  од име на градоначалникот пренесе поздрав до сите присутни учесници и негово извинување поради отсуството бидејќи градоначалникот, поради непланирани и итни работни обврски, моментално е спречен да присуствува на форумската сесија.

Во продолжение, модераторката најави дека првиот содржински дел на сесијата ќе биде посветен на презентацијата на реализацијата на буџетот за 2025 година, заклучно со 30 септември. Присутните ќе имаат можност да се запознаат со движењето на приходите и расходите, реализираните активности, тековните проекти и реализацијата на клучните форумски приоритети и одлуки донесени од  форумот минатата година. Граѓаните  ќе имаат можност  да дискутираат, праѓуваат ѓто им е нејасно или пак имаат потреба од доолнителни  информации. Модераторката информира дека тука се присутни одговорните лица од секторите и одделенијат аво општината за да одговорат на сите нивни прашања.

Потоа ќе следи втората презентација, која се однесува на процесот на буџетирање и проекцијата на буџетот и програмските планирања за 2026 година. Модераторката информира дека по оваа точка учесниците ќе се информират  за процесот н абуџетирање и ќе ја чујат визијата за развојот на општината во наредната година, планираните активности и насоките во кои ќе се насочуваат општинските политики и ресурси. Учесниците ќе имаат можност да се запознаат и  да  дискутират за проекцијата на буџетот за 2026г. ( приходната и расходната страна на буџетот / планирањат ана општината).

Потоа ќе следи кратка пауза, за освежување и подготовка за преостанатиот  дел од сесијата.

По двете презентации ќе биде отворена дискусија, во која ќе се разменат и дадат  предлози, идеи од просутните , истите ќе се анализираат од родов аспект,  ќе се спроведе родова анализа со цел да се согледа влијанието на предложените проекти од повеќе аспекти, предлозите ќе се групираат по области – дејности. 

Во последниот сегмент од работата, модераторката најави дека ќе биде дадена кратка информација за следните чекори – процесуирањето на предлозите од сесијата, натамошната комуникација со граѓаните и активностите што ќе следуваат.
Потоа дневниот ред беше ставен на  усвојување и едногласно усвоен од  формот за работа на сесијата. 

 Т.1.2 Презентација на  реализацијата  на буџетот и форумските одлуки и приоритети од минатат агодина, на Општина Крива Паланка (приходи и расходи) заклучно со 30.09.2025г.


Димитар Петровски од одделението за финансиски прашања  ги поздрави присутните граѓани и гости искажа благодарност за интересот и големиот одзив
На почетокот од точката беше презентирана состојбата со избраните 45 форумски приоритети од буџетскиот форумски процес спроведен минатата година. За секој предлог-проект беше дадено детално образложение, при што беше констатирана висока вкупна реализација на приоритетите.
Од вкупно 45 форумски приоритети:
· 25 се целосно реализирани, а 2 се во тек на реализација, што претставува вкупно 27 реализирани или во реализација предлози со степен на реализација од 60%;
· 5 предлози се делумно реализирани, што претставува 12% реализација;
· 13 предлози се нереализирани, што претставува 28% од вкупниот број приоритети.

Презентацијата овозможи јасен увид во динамиката и успешноста на спроведувањето на проектите избрани од граѓаните во минатогодишниот форумски процес.
Прилог 1 – табеларен преглед на реализацијата на форумските приоритети во 2025г. 

Во продолжение од презентацијата, присутните граѓани и граѓанки беа запознаени со реализацијата на приходите и расходите во Буџетот на Општина Крива Паланка, заклучно со 30.09.2025 година. Притоа беше презентирано дека приходите на буџетот за 2025 година, согласно Третиот ребаланс, се планирани во износ од 718.663.629 денари, а нивната реализација до крајот на септември изнесува 57%, според пропишаната економска класификација.
Потоа беа претставени и планираните расходи за 2025 година (со Трет Ребаланс), исто така во вкупен износ од 718.663.629 денари, распределени на следниов начин:
1. Утврдени намени: 710.993.629 денари
2. Резерви: 300.000 денари
3. Отплата на главнина: 7.370.000 денари

Беше дадено и појаснување за структурата на приходите од сопствени извори, кои ги опфаќаат следните категории:

1. Локални даноци

2. Локални такси

3. Локални надоместоци

4. Приходи од сопственост

5. Приходи од донации

6. Приходи од парични казни

7. Приходи од персонален данок на доход

8. Приходи од самопридонес

Оваа презентација им овозможи на присутните да добијат јасен увид во финансиските текови на општината и степенот на реализација на буџетските средства во тековната година.

Расходите на буџетот на општината  се состојат од две главни категории:
1. Тековни трошоци, кои ги опфаќаат: плати и надоместоци, резерви, трошоци за набавка на стоки и услуги, тековни трансфери, каматни плаќања, социјални бенефиции и отплата на главница.
2. Капитални трошоци, во кои се вклучени: купување на опрема и машини, изградба на други градежни објекти, вложување во нефинансиски средства и набавка на возила.

По завршувањето на презентацијата за реализацијата на расходите на Буџетот на Општина Крива Паланка заклучно со 30.09.2025 година, беше отворена дискусија. За збор се јавија:

-Љубица Ангеловска (пензионер) - праша дали има програма за санирање на веќе постоечките дупки по улиците и дали истите ќе бидат санирани?
 По  поставеното прашање Раководителот Маја Костадиновска , одговори дека  во Буџетот има програма за санирање или крпење на дупки и се реализираат по програми.Инвеститорот што е на терен треба сите дупки или ископи што ги има направено за некоја дадена активност или реализација истите да бидат санирани од од нивна страна.


- Снеже Костова– праша дали постои можност во старите градски гробишта да се изгради капела?

По поставеното прашање модераторот Лидија Митовска одговори дека за тоа прашање да биде предлог за Буџетот за 2026 година.


-Жаклина Христовска – ( Претставник од ООУ „ Јоаким Крчовски) постави 2 прашања 1. – Зошто мерката што беше донесена на претходниот форум за стимулирање на ученици и наставници за одење на натпревари нема никаква реализација? 

По поставеното прашање модераторот Лидија Митовска одговори дека за таа мерка  нема никакво барање поднесено до Општината од страна на Училиштата ,кое треба да биде разгледано и одобрено од комисијата.
 2 прашање – До каде е и дали има урбанистички план за затворен базен?

Во врска со 2 прашање раководителот Маја Костадиновска одговори: За изградба на затворен базен нема обезбедени сопствени финансиски средства во Буџетот ,се зависи со колку финансиски средства располага Општината . Буџетот и програмите треба да бидат реални за да имаме поголем процент на реализација,но не е пречка и може да се стави во Буџетот како предлог-Програма за 2026 година .
 Т.1.3 Презентација Проекција на структурата на Буџетот за 2026 година на  Општина Крива Паланка .
Во рамки на оваа  точка од дневниот ред, Димитар Петровски од Одделението за финансиски прашања ја презентираше проекцијата и структурата на Буџетот на Општина Крива Паланка за 2026 година. Тој ги запозна присутните со основните параметри врз кои се темели планирањето на буџетот, како и со насоките добиени од Министерството за финансии за подготовка на буџетите на единиците на локалната самоуправа за 2026 година.

Во презентацијата беше нагласено дека буџетското планирање за 2026 година се заснова на веќе усвоените и тековно активни развојни програми на општината, во кои се вградени проекти што се континуитет од претходните години. Петровски исто така ги посочи и новите развојни програми и предлози што треба да бидат вклучени во Буџетот за 2026 година, согласно идентификуваните потреби на заедницата, приоритетите утврдени на локално ниво и финансиските можности на општината.

Понатаму, тој ги образложи клучните буџетски проекции за 2026 година, согласно доставениот допис и насоки од Министерството за финансии. Според планираната структура:
1. Буџетска сметка (основен буџет): 229.280.742 денари
Овој износ е составен од:
· Сопствени приходи: 153.280.742 денари
(вклучува локални даноци, такси, надоместоци, приходи од сопственост и други извори)
· Трансфери од други нивоа на власт: 76.000.000 денари
(средства обезбедени од централниот буџет и други институции)
2. Буџет на сметка на дотации: 306.680.277 денари
Во оваа сметка се планирани:
· Блок дотации: 306.680.277 денари

(наменети за надомест на трошоци за образовни институции, детска заштита, култура и други законски дефинирани намени)

Во рамките на презентацијата, Петровски посочи дека проекцијата на буџетот за 2026 година има за цел да обезбеди стабилност, одржливост и континуитет во реализацијата на приоритетите од локално значење. Дополнително, тој истакна дека овие буџетски рамки претставуваат основа за понатамошни консултации со граѓаните, со цел да се обезбеди нивно активно учество во дефинирањето на локалните развојни приоритети.
По завршувањето на презентацијата за проекцијата и структурата на Буџетот за 2026 година, модераторката се заблагодари за обемната и јасна презентација и истакна дека презентираните информации претставуваат значајна основа за натамошната дискусија и вклучување на граѓаните во процесот на буџетско планирање. Таа нагласи дека е особено важно граѓаните да бидат запознаени со планираните приходи, расходи и со распределбата на средствата по развојни програми, со цел активно да учествуваат во дефинирањето на локалните приоритети за 2026 година.

Модераторката потенцираше дека презентираните буџетски рамки – сопствени приходи, трансфери од други нивоа на власт и блок дотации – претставуваат почетна основа врз која ќе се надоградува финансискиот план на општината. 

Модераторката истакна дека предмет на интерес на форумот е основниот буџет на општината, кој за 2026 година е проектиран на износ од 229.280.742 денари. Од овој износ:
· Сопствени приходи изнесуваат 153.280.742 денари, кои се обезбедуваат преку локални даноци, такси, надоместоци, приходи од сопственост и други извори.
· Трансфери од други нивоа на власт изнесуваат 76.000.000 денари, обезбедени од централниот буџет и други институции.

Модераторката нагласи дека токму оваа сметка е основата за планирање на локалните развојни програми и приоритети, како и за донесување одлуки кои директно ги опфаќаат потребите на граѓаните и развојот на општината.
Потоа  модераторката ги покани учесниците на кратка кафе пауза и освежување од 20 минути, со цел да се одморат, да се освежат и да се подготват за продолжување на активностите и дискусиите во рамките на форумската сесија.
По завршувањето на паузата, модераторката ги повика присутните да се вклучат во отворената дискусија, да постават прашања и да дадат свои предлози. Таа нагласи дека целта е буџетот за 2026 година да ги одразува реалните потреби и интереси на заедницата, како и да овозможи активно учество на граѓаните во планирањето и донесувањето одлуки на локално ниво.
Потоа модераторката ја отвори дискусијата и го даде зборот  на учесниците. За збор се јавија:
- Драгица Ангеловска (Црвен Крст) - праша дали се планира изградба на старечки дом – Интернат?
 По  поставеното прашање Раководителот Маја Костадиновска , одговори дека во завршна фаза е проектот и се чека на одобрување , во тек е и изготвување на геодетски елаборат со цел да се избегнат сите пречки за изградба на старечкиот дом и е ставен во план и програма во Буџетот за 2026 година.

- Мартин Додевски ( ЛУ Градски Музеј ) - постави 2 прашања

1 Прашање е  дали се планира и дали ќе се изгради нова водоводна мрежа во с. Конопница?
 По  поставеното 1 прашање Раководителот Маја Костадиновска , одговори дека од Европска Инвестициона Банка на Општината им се доделени финансиски средства во износ од 60.000.000 денари кои ќе бидат потрошени за реализација на :

-Изградба на водоводна мрежа во Вирови Грамаѓе – с. Конопница;

-За водоводна мрежа од кантина до с. Конопница ;

-За канализациона мрежа во нас. Маневци.
        2 Прашање е дали се предвидени во Буџет општинските здруженија за подршка на финансиска помош,поточно ме интересира за здружението за Сојус на Борци?
         По поставеното 2 прашање Димитар Петровски од Одделението за финансиски прашања одговори,дека Во Буџетот за 2025 г. и во Буџетот за 2026 г се предвидени финансиски средства за подршка на општинските здруженија . Има јавни повици од страна на општината и секој треба да аплицира по повикот за реализација на некоја активност , потоа по одлука на комисија  се разгледуваат се одобруваат кои трошоци се прифатливи и оправдани истите се предвидени во Буџет.

- Сашо Цветковски (Здружение – Спасители) – праша зошто не се доделува финансиска помош за здружението „ Спасители “ ?

По поставеното прашање Раководителот Даниела Велковска одговори, секое здружение има право да се јави по јавен повик на општината за реализација на конкретна активност и ако комисијата констатира дека активностите на здружението се оправдани и реални им се одобруваат финансиски средства за реализација на нивната активност .

- Љиљана Митовска (пензионер)-праша дали ќе работи градскиот базент во летниот период?

По поставеното прашање Раководителот Маја Костадиновска одговори, градскиот базен во летниот период може да работи,ако општината склучи договор со инвеститор  кои треба да се вложи реално поголема сума на финансиски средства и да  инвестира во градскиот базент.

Давање предлози од граѓаните на првата форумска сесија за Буџет за 2026
По исцрпувањето на дискусиите од учесниците на форумот, модераторката ги покани граѓаните и граѓанките да продолжат со меѓусебна дискусија на масите. Таа ги охрабри присутните да ги споделат своите предлози, идеи и коментари, кои ќе ги запишат на картончиња што ќе им бидат доделени од страна на оперативната група. Целта на оваа активност е да се соберат конкретни предлози од граѓаните, кои понатаму ќе се обработат, анализираат и интегрираат во понатамошното планирање и развојните програми на општината. 

Презентација и групирање на предлозите од граѓаните и граѓанките
Во рамките на процесот на учество на граѓаните и граѓанките, сите доставени предлози беа внимателно запишани и подготвени за понатамошна анализа. Секој предлог беше евидентиран со целосни податоци за предлагачот, обезбедувајќи прегледност и точност при следните чекори.

По запишувањето, предлозите беа предмет на детална анализа, при што се идентификуваа заеднички теми, проблеми и предлози за решенија. На тој начин, предлозите беа групирани во соодветни категории, што овозможи подобра прегледност и систематски пристап кон нивното разгледување.
Презентација на предлозите:

1. Индивидуален пристап: Секој предлог е презентиран со целосната содржина на предлагачот, без промена на неговата формулација, за да се зачува оригиналната идеја и мислење.
2. Идентификација на предлагачот: Секој предлог е придружен со информации за предлагачот  што овозможува транспарентност во процесот.
3. Групирање по теми: Предлозите се класифицирани во логички групи според темата или проблематиката која ја адресираат  и тоа: 
Предлози во областа Јавни дејности - култура, спорт, образование, млади и социјални работи во Општина Крива Паланка  за 2026 година :
	Предлози дадени во областа Јавни дејности - култура, спорт, образование, млади и социјални работи
	Презентер

	-Младински Културен Центар со едукатори / ментори поддржани од буџетот


	Ирена Белешковска



	-Стимулација и награди (директна поддршка) за спортски тренери како и многу поголема поддршка и рекламирање во медиуми


	Ангелина Ѓошева 

	-ЗПСД- Здружение планинарско спортско друштво според Закон има право на поддршка во активностите на друштвото


	ЗПСД „Руен“- Крива Паланка



	-Финансирање на НВО кои се во слушба на жителите на општината


	Сашо Цветковски

Дејан Георгиевски

	-Спроведување на процес на реактивирање на месните заедници


	Жаклина Цветковска

	-Поддршка на граѓанските локални организации кои се чувари на историјата, културата и традицијата 
	Милева Николиќ 



	-Отварање на Културен младински центар
 -Реализација на повеќе театарски претстави и филмски проекции

-Отварање на катчиња за децата / лицата со попреченост.
	Совет на млади

	-Изградба на старски домови
	Драгица Ангеловска



	-Изградба на младински центар


	Игор Ангеловски

	 -Инклузивност на децата со попреченост во општествениот систем
	Мартин Додевски

	 -Да се обезбедат и лични асистенти (постојат образовни асистенти, но има потреба и од лични асистенти)
	Марина Ј.Митовска


Предлози во областа Економски развој и туризам во Општина Крива Паланка  за 2026 година :
	Предлози во областа Економски развој и туризам во Општина Крива Паланка  за 2026 година
	Презентер

	- Младински Хаб


	Жаклина Цветковска



	- Организација на Зимзоленд (за завршување на 2025 година).
	Жаклина Цветковска

	-Изнаоѓање на решенија за нови стопански инвестиции и нови вработувања


	Мартин Додевски




Предлози во областа Комунални дејности во Општина Крива Паланка  за 2026 година :
	Предлози во областа Комунални дејности во Општина Крива Паланка  за 2026 година
	Презентер

	-Изградба на детско игралиште во м.в Антовци, с. Мождивњак


	Анита Ристовска - млади



	-Реконструкција на сокакот на ул. Херој Карпош.


	Галина Апостоловска

	-Оградување на новото игралиште кај с. Конопница

	Јасмина Јосимовска



	-Подобрување на квалитетот на водата


	Стојанка Стоевски

	-Решавање на проблемот со водоснабдување во м.в. Чифлик,с.Конопница.


	Силвана Стојчевска

	-Собирање на смет два пати неделно наместо еднаш во с. Конопница


	Мира Георгиевска

	- Одржување на чисти речни корита на Крива Река и Дурачка река (собирање на отпадот како пластични шишиња, ситен и крупен отпад кои завршуваат во водите на Крива река и Дурачка река посебно на вливот на Дурачка во Крива река)


	Жаклина Цветковска

	 -Детекција и регулација на дивите канализациони мрежи
	Мартин Додевски



	-Копање на ударни дупки на улици и санирање на оштетувања при изведба на проекти


	ПСД „Руен“

	-Детски парк во Крстата падина

-Изградба на мостот

-Асфалтирање на патот


	Мира Георгиевска

	-Изградба на капела на старите градски гробишта


	Снежана Костова

	-Реновирање на клупите кај Градски музеј

-Реконструкција на трите пешачки мостови на Крива река ( двата кај Единство што го поврзуваат со автопатот и мостот кај Пролетер)


	Никола Митовски

	-Реконструкција на патот Дубје – Остречки крст и изградба со асфалтирање во с.Мождивњак

-Санација на мост на Мождив.река пред црквата

-Довод на вода за пиење во Мождивњак


	Јане Денковски

	-Адаптација на Спортската сала во ООУ „Св.Јоаким Крчовски ” - сала Партизан (атриумот) во затворен базент
	Жаклина Христовска



	-Изградба на мост од Бегови бавчи Илинден

-Санирање и доизградба на патото Дурачка река, с.Станци

-Реновирање на мостот до кино на Дурачка река


	Љупчо Николовски

	-По изведување на градешни работи во нас. Бавчлк  (Куков Дол до Кривиот мост на улицата Херој Карпош не е направена санација на улицата. После секое изведување на градешни активности да се врати се во првобитна положба
	Марика Јакимовска

	-Изградба на скали на ул. Никола Тесла – Стара вада


	Жаклина Цветковска



	-Осветлување на ул “ Клименто Охридски“ на потегот болничка ливада - резервоар
	Сашо Цветковски

Дејан Георгиевски




Предлози во областа Урбанизам, сообраќај и заштита на животната средина за 2026 година :
	Предлози во областа на Урбанизам, сообраќај и заштита на животната средина за 2026 година :
	Работна маса и презентер

	-Регулирање на локацијата од раскрсницата кај мостот до Мак петрол од десна страна- пешачка патека покрај автопатот
	Жаклина Цветковска – од граѓани кои живеат покрај патот



	-Подигање на зелени планински појаси во планинскиот заштите предел Осогово.
	Игор Ангеловски

	-Да се даде поддршка на училишните спортови.

-Да се формира одбојкарска секција во училиштата со поддршка од општината.
	Култура – Михаела Јанковска



	-Згрижување на бездомни кучиња.

-Контрола на кравите (стар познат проблем) 


	Милевка Јосифовска

	-Згрижување на уличните кучиња.
	Драгица Ангеловска



	-Домови за бездомни животни.
	Лана Ѓоргиевска 



	 -Селектирање на отпад и рециклажа.
	Лана Ѓоргиевска  



	-Наоѓање на концесионер за активирање на работа на летниот базен


	Лилјана Митровска

	-Изградба на затворен базен
	Иван Стојчевски

	-Да се реализира планот за затворен базен
	Ева Нониќ

	-Изградба на затворен базен
	Игор Ангеловски


Останати предлози за 2026 година :
	Предлози 
	Презентер

	-Да не биде заборавено и планинарскот друштво Калин Камен


	Славица Вучевска


Т.4. Информации и утврдување на следни чекори и затварање на форумската сесија
Модераторката се заблагодари на сите учесници за активното учество и придонесот во дискусијата. Таа истакна дека квалитетните предлози и идеи од форумот се значајни и верува дека ќе бидат корисни и насочувачки за Општината при развојните планови.

Исто така, изрази желба сите предложени идеи да бидат разгледани и вклучени во годишните оперативни програми и буџетот на Општината за следната година. Во таа насока, го потсети форумот дека  буџетските средства се ограниичени, па веројатно ќе се прават реални и прифатливи проценки од страна на општината. 
Ги информираше присутните дека сите предлози кои Општината ќе ги прифати за реализација, како од форумската сесија, така и од другите две алатки за инклузивно учество, ќе бидат обработени и документирани. За тоа ќе следуваат записници и конкретен извештај кој ќе им биде доставен на учесниците, а истиот ќе биде и јавно објавен на веб-страницата и на социјалните медиуми кои ги користи Општината.
Заклучни зборови на модераторот
На самиот крај од форумската сесија, модераторот искрено се заблагодари на сите присутни за нивното присуство, вниманието и активноста што ја покажаа.

Таа истакна дека денешниот форум овозможи да се разгледаат важни теми, како што се реализацијата на буџетот, приоритетите за 2025 година, проекциите за 2026 година и други значајни сегменти кои влијаат на секојдневниот живот на заедницата.

Модераторот нагласи дека секој придонес од учесниците е внимателно забележан и вреднуван. Форумот е дел од заедничката цел на Општината – да се гради општина која слуша, вклучува и се развива во согласност со потребите на граѓаните.

На крајот, присутните им беше посакан пријатен остаток од денот, со надеж дека заеднички ќе продолжат да придонесуваат за подобра и поуспешна Крива Паланка.
Оперативна група:
· Димитар Петровски – заменик општински координатор на проектот „ Форум на заедницата – родово одговорен буџетски форум во Општина Крива Паланка 2025-2026 “
· Лилјана Стојановска  - член 

· Виктор Петровски – член

· Љупка Ангеловска – член 

· Гордана Ристовска – член

· Емил Додевски – член

Завршен параграф:
Првата форумска сесија заврши во 14:00 часот. 

Записникот го подготви: 
Љупка Ангеловска



                                                                                      Модератор на форумот
                                                                                          Лидија Митовска

